
Parashtruesit

Sabri Hamiti dhe deputeté té tjeré

Vlerésimi i kushtetutshmérisé té¢ Vendimit té Kuvendit té Republikés sé
Kosovés, Nr. 04-V-04, lidhur me zgjedhjen e Presidentit té Republikés sé

Kosovés, i datés 22 shkurt 2011.

GJYKATA KUSHTETUESE E REPUBLIKES Sk KOSOVES
e pérbéré nga:

Enver Hasani, Kryetar

Kadri Kryeziu, Zévendéskryetar
Robert Carolan, gjyqtar

Altay Suroy, gjyqtar

Almiro Rodrigues, gjyqtar
Snezhana Botusharova, gjyqtare
Ivan Cukalovi¢, gjyqtar

Gjyljeta Mushkolaj, gjyqtare dhe
Iliriana Islami, gjyqtare

Parashtruesit e kérkesés

1. Parashtruesit e kérkesés jané 25 (njézet e pesé) deputeté nga Lidhja Demokratike e
Kosovés (LDK) dhe 9 (nénté) deputeté nga Aleanca pér Ardhmeériné e Kosovés, (AAK)

(shih Shtojcén A), pérfagésuar nga Mr. sc. Vjosa Osmani.



Vendimi i sfiduar

2%

Vendimi i sfiduar nga parashtruesit éshté Vendimi i Kuvendit t€ Republikés sé Kosovés
(né tekstin e métejmé: Kuvendi), Nr. 04-V-04, lidhur me zgjedhjen e Presidentit té
Republikés sé Kosoveés, z. Behgjet Pacolli, né seancén e jashtézakonshme té€ Kuvendit, mé
22 shkurt 2011.

Objekti i ¢céshtjes

3. Objekti i ¢éshtjes i késaj kérkese éshté vlerésimi i kushtetutshmeérisé nga Gjykata
Kushtetuese e Republikés sé Kosovés (né tekstin e métejmeé: Gjykata) t€ vendimit té
Kuvendit, me té cilin, z. Behgjet Pacolli u zgjodh President i Republikés sé Kosovés.

4. Parashtruesit kontestojné kushtetutshmériné e procedurés sé zgjedhjes sé Presidentit té
Republikés sé Kosovés, e aplikuar né seancén e jashtézakonshme té Kuvendit, mbajtur
mé 22 shkurt 2011, duke pohuar shkelje té nenit 86 té Kushtetutés [Zgjedhja e
Presidentit] sé Republikés sé Kosovés (né tekstin e métejmeé: Kushtetuta).

5. Parashtruesit, né vecanti pohojné se neni 86, paragrafét (4), (5), dhe (6) té Kushtetutés
jané shkelur duke mos pasur kuorumin e nevojshém gjaté votimit, me mungesén e njé
kundér-kandidati dhe me ndérprerjen e votimit gjaté procedurés sé€ zgjedhjes.

Baza juridike

6. Neni 113.5 i Kushtetutés, neni 42 i Ligjit Nr. 03/L-121 mbi Gjykatén Kushtetuese té

Republikés sé Kosovés, i datés 16 dhjetor 2008 (né tekstin e métejmé: Ligji) dhe rregulli
56 (1) i Rregullores sé punés sé Gjykatés Kushtetuese té Republikés sé Kosovés (né
tekstin e métejmé: Rregullorja e punés).

Procedura né Gjykaté

10.

11.

12.

Mé 1 mars 2011, parashtruesit paraqitén kérkesén né Gjykate.

ME 2 mars 2011, sipas rregullit 8 dhe 33 té€ Rregullores s€ punés, Kryetari, me Urdhér Nr.
GJR. 29/11 té datés 2 mars 2011, eméroi gjyqtaren Iliriana Islami si Gjyqtare Raportuese.
NE té njéjtén daté, sipas rregullit 9 té Rregullores sé punés, Zévendéskryetari i Gjykatés,
me Urdhér Nr. KSH. 29/11, eméroi Kolegjin Shqyrtues, té pérbéré prej gjyqtares
Snezhana Botusharova (Kryesuese), Ivan Cukalovi¢ dhe Enver Hasani.

ME 3 mars 2011, kérkesa ju komunikua Kryetarit té Kuvendit, duke kérkuar pérgjigjen e
tij. Né té njéjtén daté, sipas Rregullores sé punés, kérkesa ju komunikua edhe Presidentit
té Republikés sé Kosovés dhe Zyrés Civile Ndérkombétare (ICO), si palé té interesuara né
kété ¢éshtje.

Mé 8 mars 2011, Gjykata kérkoi nga parashtruesit té paragesin dokumentacion shtesé,
sipas rregullit 35 (2) té Rregullores sé punés.

ME 10 mars 2011, Kryetari i Republikés sé Kosovés, z. Behgjet Pacolli, dorézoi pérgjigjen
e tij lidhur me kérkesén e parashtruesve.

MEé 11 mars 2011, Kryetari i Kuvendit té Republikés sé Kosovés, z. Jakup Krasniqi,
dorézoi vetém Vendimin mbi zgjedhjen e Presidentit, procesverbalin dhe Transkriptin
nga zgjedhja e Presidentit dhe Qeverisé mbajtur né seancén e jashtézakonshme té datés
22 shkurt 2011.



13.

14.

Meé 17 mars 2011, Kolegji Shqyrtues pas késhillimit mbi Raportin e Gjyqtares Raportuese,
i rekomandoi Gjykatés pér pranueshmérin€ e kérkesés.

Mé 28 mars 2011, Gjykata shqyrtoi dhe votoi lidhur me kérkesén.

Pérmbledhja e fakteve

15.

16.

17.

18.

19.

20.

21.

22.

Mé 21 shkurt 2011, Kryetari i Kuvendit ftoi deputetét pér té mbajtur njé seancé té
jashtézakonshme mé 22 shkurt 2011. Né rendin e dités pér kété seancé té
jashtézakonshme, midis ¢éshtjeve té tjera, u paraqit dhe zgjedhja e Presidentit t€
Republikés s€ Kosovés.

I vetmi kandidat i propozuar pér t'u zgjedhur si President i Republikés sé Kosovés ishte z.
Behgjet Pacolli.

Gjaté votimit, nuk morén pjesé partité opozitare: LDK, AAK dhe Vetévendosja. Si pasojé,
té pranishém ishin vetém 67 (gjashtédhjeté e shtaté) deputeté.

Pas raundit t€ paré€ t€ votimit, Kryetari i Kuvendit deklaroi se 67 (gjashtédhjeté e shtat€)
deputet€ ishin t€ pranishém, dhe nga kéta 67 deputeté, vetém 54 (pesédhjeté e katér)
deputeté kishin votuar PER.

Kuvendi, atéheré, mbajti edhe njé raund t€ dyté, pas té cilit, Kryetari i Kuvendit deklaroi
se nga 67 deputeté, 58 deputeté votuan PER.

Pastaj, Kryetari i Kuvendit shpalli edhe njé raund tjetér té€ votimit. Megjithaté, PDK
(Partia Demokratike e Kosovés) kérkoi njé pushim, i cili fillimisht u refuzua nga Kryetari
i Kuvendit.

Pas pushimit, u mbajt raundi i tret€ i votimit, né té cilin Kryetari i Kuvendit deklaroi se
nga 65 (.'ashtédhjeté e pes€) deputeté, 62 (gjashtédhjeté e dy) votuan PER. Megjithaté,
Komisioni, i cili udhehoql procedurén e zgjedhjes, deklaroi se nga 67 (gjashtédhjeté e
shtaté) ﬂetevotlme né kutiné e votimit, 62 ishin PER, 4 KUNDER dhe 1 voté e
pavlefshme.

Pas raundit t€ treté t€ votimit, Kryetari i Kuvendit, z. Jakup Krasniqi, konkludoi se z.
Behgjet Pacolli zgjidhet President i Republikés sé Kosovés.

Argumentet e parashtruesve té kérkesés

23.

24.

i. Mungesa e kuorumit qé¢ mundésonte zgjedhjen e Presidentit

Parashtruesit pohojné se sipas nenit 86(4) té Kushtetutés i cili siguron se: “ Zgjedhja e
Presidentit béhet me dy té tretat (2/3) e votave té té gjithé deputetéve té€ Kuvendit”, 2/3-
at e shumicés t€ 120 (njéqind e njézet€) deputetéve €shté 80 deputeté, i cili éshté
kuorumi i nevojshém qé nevojitet pér té proceduar me zgedhjen e Presidentit.
Megjithaté, gjaté seancés té jashtézakonshme t€ Kuvendit, gjaté raundit t€ paré té
votimit, ishin té pranishém vetém 67 deputeté, qé do té thoté se kuorumi i nevojshém
nuk u arrit mé kurré me qéllim g€ té zbatohej procedura e votimit pér President.
Pavarésisht késaj, votimi u zhvillua pa kuorum.

Sipas parashtruesve, mungesa e kuorumit ishte evidente edhe né raundin e dyté té
votimit, ku vetém 67 (gjashtédhjeté e shtaté) deputeté u deklaruan té pranishém.



25,

26.

27.

28.

29,

30.

Né raundin e treté té votimit, vetém 65 (gjashtédhjeté e pesé) deputeté u deklaruan té
pranishém dhe Kryetari i Kuvendit konkludoi se z. Behgjet Pacolli, i cili kishte marré 62
(gjashtédhjeté e dy) vota, u zgjodh President i Republikés sé Kosovés.

Né pérgjithési, sipas opinionit t€ parashtruesve, gjaté gjithé procedurés sé votimit pér
zgjedhjen e Presidentit, kuorumi i nevojshém i 2/3-ve nuk u plotésua kurré ose té ishte
né pajtim me té, e cila pérbén shkelje t€ nenit 86.4 té Kushtetutés.

Pér mé tepér, parashtruesit pohojné se procedura éshté né kundérshtim me ményrén se
si Presidenti i Republikés sé Kosovés éshté zgjedhur mé paré.

Pér mé tepér, ata argumentojné se neni 51 i Rregullores sé punés sé Kuvendit specifikon
qartésisht: "Kuvendi ka kuorum kur jané té pranishém mé shumeé se gjysma e deputetéve
té Kuvendit” dhe se "Vendimet e mbledhjeve té Kuvendit jané té vlefshme, né qofté se né
kohén kur ato jané marré, né sallé kané qené mé shumé se gjysma e deputetéve té
Kuvendit”. Pér mé tepér, Rregullorja e punés e Kuvendit siguron se: “’Ligjet, vendimet
dhe akte té tjera té Kuvendit konsiderohen si té miratuara, nése shumica e deputetéve
jané té pranishém dhe votojné”. Megjithaté, Rregullorja siguron gjithashtu se:
“Pérjashtim béhet né rastet kur Kushtetuta e Republikés sé Kosovés parasheh ndryshe”.
Sipas parashtruesve, éshté e qarté se lidhur me kuorumin e nevojshém né rastin e
zgjedhjes sé Presidentit té Kosovés, Kushtetuta parasheh ndryshe, duke kérkuar 2/3-at e
té gjithé deputetéve té Kuvendit.

Parashtruesit, gjithashtu, cekin se ¢éshtjet pér té cilat me Rregulloren e punés sé
Kuvendit, kérkohet vendim-marrja me 2/3-at, jané: ratifikimi i marréveshjeve
ndérkombeétare, shkarkimi i Avokatit té Popullit, zgjatja e Gjendjes sé Jashtézakonshme
pér mé shumé se 150 dité, miratimi i Rregullores sé€ Punés sé Kuvendit, etj. Parashtruesit
pohojné se kur Kuvendi duhet té€ vendos pér ndonjé nga ¢é€shtjet e sipérpérmendura,
votimi nuk duhet té ndodh, derisa té keté kuorum té konfirmuar prej 2/3-ve e té gjithé
deputetéve té pranishém. Si shembull, parashtruesit deklaruan se né seancén e Kuvendit
té datés 6 shtator 2010, pasi Kryetari i Kuvendit konfirmoi se 72 (shtatédhjeté e dy)
deputeté ishin té pranishém, ai vazhdoi me rendin e dités, qé pérmbante né pikén 4,
ratifikimin e Marréveshjes mes Qeverisé sé Kosovés dhe Bankés Botérore. Sipas nenit
18.1 (3) té Kushtetutés, ratifikimi i marréveshjeve ndérkombétare duhet té behét me 2/3-
at e té gjithé deputetéve té Kuvendit. Duke respektuar kété proceduré, né seancén e 6
shtatorit 2010, Kryetari i Kuvendit, pasi deklaroi se nuk kishte kuorum, e shtyu até pér
seancén e ardhshme plenare. Ngjashmérisht, né njé seancé né 2009, Kuvendi procedoi
me ratifikimin e njé marréveshjeje pér pérvetésimin e njé kredie mes Qeverisé sé Kosovés
dhe IBRD, Bankés Ndérkombétare pér Rikonstruktim dhe Zhvillim, si dhe
Memorandumin e Misionit t€ Thesarit té€ Bankés Botérore, vetém pasi u konfirmua se 81
deputeté ishin té pranishém, domethéné, mé shumé se 2/3-at ishin té nevojshém pér
ratifikimin e késaj marréveshjeje. Gjithashtu, né seancén e datés 13 dhe 17 maj 2010, pika
7 né rendin e dités, ishte rishqyrtimi i propozimit té Qeverisé sé Kosovés pér té ndryshuar
Marréveshjen me Fondin Monetar Ndérkombétar, FMN-né. Para rishqyrtimit té késaj
¢éshtjeje, Kryetari i Kuvendit deklaroi se votimi pér kété proceduré nuk mund té fillojé
pa kuorumin e pérbéré nga 2/3-at e té gjithé deputetéve té Kuvendit.

Parashtruesit, mé tej argumentojné se zgjedhja e Presidentit té Republikés sé Kosovés né
2008 u bazua né Kornizén Kushtetuese pér Vetégeverisje té Pérkohshme né Kosové, e
cila parashikonte njé proceduré identike (lidhur me numrin e nevojshém té votave) pér
zgjedhjen e Presidentit. Neni 9.2.8 i késaj Kornize siguronte se: “Kuvendi zgjedh
Presidentin e Kosovés me shumicén e 2/3-ve té votave té té gjithé deputetéve té
Kuvendit. Nése pas dy raundeve té votimit, nuk mund té arrihet shumica e 2/3-ve, né
raundin pasues, kérkohet shumica e votave té gjithé deputetéve”. Edhe né até rast, votimi
u mbajt pas konfirmimit se kuorumi prej 2/3-ve i té gjithé deputetéve ishte i pranishém.

Né fakt, 119 deputeté ishin té pranishém dhe pasi ky numér u konfirmua,
Kryetari/Udhéheqési, deklaroi se: “'té gjitha kushtet/kriteret jané plotésuar me géllim qé
té vazhdojmé me rendin e dités, e cila pérfshinte edhe zgjedhjen e Presidentit”.
Parashtruesit, duke pérdorur parimin e analogjisé, pohojné se kushtii kuorumit prej 2/3-
ve duhet té ishte i vlefshém pér zgjedhjen e Presidentit, sipas Kushtetutés.

Parashtruesit insistojné qé éshté evidente se, praktikat e méparshme té Kuvendit
konfirmojné, edhe nése nuk éshté e shprehur né ményré specifike, qé para se té fillojé
votimi, nevojitet kuorumi prej 2/3-ve, sipas Rregullores sé punés té Kuvendit dhe
Kushtetutés. Kjo mbéshtetet né praktikén parlamentare té Kuvendit. Prandaj, duke mos
respektuar kété proceduré, éshté shkelur neni 86 i Kushtetutés dhe ¢farédo vendimi i
marré gjaté njé procedure té tillé éshté jo-kushtetues.

ii. Mungesa e ndonjé kundér-kandidati gjaté procedurés sé votimit té
Presidentit

Lidhur mé kété, parashtruesit pohojné se zgjedhja e Presidentit té Republikés sé Kosovés
duhet té kishte ndodhur pas nominimit té mé shumeé se njé kandidati, sipas nenit 86.5, i
cili siguron se: ”Nése asnjéri kandidat nuk merr shumicén prej dy té tretave (2/3) né dy
votimet e para, organizohet votimi i treté né mes té dy kandidatéve té cilét kané marré
numrin mé té larté té votave né votimin e dyté dhe kandidati g¢ merr shumicén e votave
té té gjithé deputetéve, zgjidhet President i Republikés sé Kosovés”. Pér mé tepér, neni
86.6 i Kushtetutés siguron: “Nése asnjéri kandidat nuk zgjidhet President i Republikés sé
Kosovés, shpérndahet Kuvendi...”.

Parashtruesit pohojné se neni 86 i Kushtetutés kérkon kandidimin e té paktén dy (2)
kandidatéve, pasi né té dyja citimet, numri i kandidatéve éshté i pérmendur né shumés.
Megjithaté, gjaté votimit mé 22 shkurt 2011, ishte vetém njé kandidat i cili garonte pér
postin e Presidentit, e qé éshté jo-kushtetuese, sipas nenit 86.5 dhe nenit 86.6 té
Kushtetutés.

Sé fundmi, parashtruesit pohojné se né dy zgjedhjet e méparshme pér President té
Republikés sé Kosovés, ka pasur gjithmoné dy kandidaté qé garonin pér President té
Kosovés. Né fakt, Korniza Kushtetuese nuk pércakton ndonjé kundér-kandidat, dhe éshté
e qarté se qéllimi i hartuesve té Kushtetutés ishte, kur pérfshiné kriterin né Kushtetutén e
Republikés sé Kosovés, t¢ mos keté vetém njé kandidat né rastin e zgjedhjes sé
Presidentit, por té keté edhe njé kundér-kandidat. Prandaj, sipas parashtruesve, qéllimi i
hartuesve té Kushtetutés ishte té ndryshohej kjo pjesé procedurale e zgjedhjes sé
Presidentit, duke pasur parasysh njé pozicion mé demokratik duke i shtuar parimin e
garimit/konkurrenceés.

ili. = Ndérprerja e votimit né kundérshtim me Rregulloren e punés té
Kuvendit té Republikés sé Kosovés

Lidhur me ndérprerjen e votimit, né momentin kur u kérkua njé pushim, parashtruesit
pohojné se kjo ishte shkelje e Rregullores sé punés té Kuvendit té Kosovés dhe té
Kushtetutés, bazuar né konkluzionin e Kryetarit té Kuvendit, si interpretuesi
pérfundimtar i Rregullores sé punés. Meqenése, Rregullorja e punés nuk ka specifikuar,
nése qé né fillim té fazés sé votimit pér zgjedhjen e Presidentit, ndérprerjet ose pushimet
mund té lejohen né mes té procedurés sé votimit, éshté e qarté se Kryetari i Kuvendit,
sipas nenit 17.1 té rregullores sé punés, jep interpretimin pérfundimtar té Rregullores sé
punés gjaté seancave plenare. Kjo éshté saktésisht se ¢faré béri z Jakup Krasniqi né
seancén e 22 shkurtit 2011, kur ai deklaroi se ndérprerja e votimit pérbénte shkelje té
Rregullores sé punés.



36. Parashtruesit, pér mé tepér, pohojné se né mes té raundit té€ dyt€ dhe té treté lidhur me

38.

zgjedhjen e Presidentit, PDK kérkoi njé pushim, i cili fillimisht u refuzua nga Kryetari
Jakup Krasniqi, por edhe pasi ai e lejoi kété pushim, ai deklaroi se kjo pérbénte shkelje té
Rregullores sé punés dhe shkelje té Kushtetutés.

Né parashtresén e tyre, pas njé pushimi prej rreth njé ore, gjaté raundit té treté té
votimit, z. Behgjet Pacolli u zgjodh President i Republikés sé€ Kosovés, pérkundér
paralajmérimit t€ méhershém té Kryetarit té Kuvendit, z. Jakup Krasniqji, se njé pushim i
tillé ishte jo-kushtetues dhe né kundérshtim me Rregulloren e punés sé Kuvendit té
Kosovés. Pasi pushimi pérfundoi, Kryetari i Kuvendit deklaroi edhe njé heré se
ndérprerja né mes té€ procedurés sé votimit éshté né kundérshtim me Rregulloren e
punés dhe do té keté pasoja pasi éshté ushtruar presion mbi deputetét.

Parashtruesit konkludojné se, bazuar né faktin qé Kryetari i Kuvendit éshté interpretuesi
pérfundimtar i Rregullores sé punés, ndérprerja e procedurés sé votimit i shkeli kéto
rregulla.

Pérgjigja nga Presidenti i Kuvendit té Republikés sé Kosovés

39.

40.

41.

42.

43.

44.

45.

46.

Kryetari i Kuvendit té€ Republikés sé Kosovés, z. Jakup Krasniqi, nuk paraqiti asnjé
koment lidhur me kérkesén e parashtruesve, por paraqiti para Gjykatés Vendimin mbi
zgjedhjen e Presidentit t€ Republikés s€ Kosovés, z. Behgjet Pacolli, procesverbalin dhe
transkriptin mbi zgjedhjen e Presidentit dhe Qeveris€ sé Kosovés mbajtur mé 22 shkurt
2011

Kryetari i Kuvendit hapi seancén e jashtézakonshme, mé 22 shkurt 2011, me 81 deputeté
té pranishém, dhe sipas procesverbalit dhe transkriptit, né rendin e dités ishin 2 (dy)
¢éshtje: 1) Zgjedhja e Presidentit té Republikés sé Kosovés, dhe 2) Zgjedhja e Qeverisé té
Republikés sé Kosovés.

Prandaj, Komisioni i pérkohshém pér verifikimin e kuorumit dhe mandatave paragqiti njé
raport pér verifikimin e plotésimit té kritereve nga kandidati i nominuar pér President, z.
Behgjet Pacollj, i cili konkludonte se ai i plotésonte kushtet qé parashihen né Kushtetuté
dhe Ligjin Nr. 03/L-094 mbi Presidentin e Republikés s€ Kosovés.

Pasi u prezantua ky raport nga komisioni, Kryetari i Kuvendit deklaroi se té pranishém
ishin 93 deputeté.

Para se té fillonte raundi i paré i votimit, LDK, AAK dhe Vetévendosja u larguan nga
seanca dhe nuk morén pjesé. Si rezultat, té pranishém ishin vetém 67 (gjashtédhjeté e
shtaté) deputeté.

Pas raundit té paré té votimit, Kryetari i Kuvendit deklaroi se ishin té pranishém 67
deputeté, dhe se nga kéta 67 (gjashtédhjeté e shtaté), 54 deputeté votuan PER, 11 votuan
KUNDER dhe 2 vota ishin té pavlefshme.

Kuvendi, pastaj mbajti raundin e dyté, ku Kryetari i Kuvendit deklaroi se nga 67
(gjashtédhjeté e shtaté) deputeté té pranishém, 58 (pesédhjeté e teté) deputeté votuan
PER, 7 (shtaté) votuan KUNDER dhe 2 (dy)vota ishin té pavlefshme.

Pastaj, Kryetari i Kuvendit hapi raundin e treté t€ votimit, i cili u mbajt pas pushimit me
65 (gjashtédhjeté e pes€) deputeté té pranishém. Kryetari i Kuvendit deklaroi se nga 65
(gjashtédhjeté e pes€) deputeté té pranishém, 62 (gjashtédhjeté e dy) deputeté votuan
PER, 4 (katér) votuan KUNDER dhe 1 (njé) voté ishte e pavlefshme. Megjithaté,
Komisioni, i cili udhéhoqi procedurén e votimit, deklaroi se nga 67 (gjashtédhjeté e



47.

shtat€) fletévotime né kutiné e votimit, 62 (gjashtédhjeté e dy) ishin PER, 4 (katér) ishin
KUNDER dhe 1 (njé) voté ishte e pavlefshme.

Pas raundit té treté té votimit, Kryetari i Kuvendit, z. Krasniqi, konkludoi se z. Behgjet
Pacolli zgjidhet President i Republikés sé Kosovés.

Pérgjigja nga Presidenti i Republikés sé Kosovés

48.

49.

50.

51.

52.

53-

54.

55-

Presidenti i Republikés sé Kosovés, z. Behgjet Pacolli (né tekstin e métejmé: Pala e
Interesuar), pohon se ai u nominua si kandidat pér postin e Presidentit té Republikés sé
Kosovés né pajtim me nenin 86.3 té Kushtetutés. Pala e Interesuar pohon se né pajtim
me nenin 86.1 dhe 86.5 té Kushtetutés, né raundin e treté té votimit, 62 deputeté votuan
PER zgjedhjen e z. Behgjet Pacolli si President i Republikés sé Kosovés.

Lidhur me mungesén e kuorumit, Pala e Interesuar argumenton se sipas nenit 69 [Orari i
Seancave dhe Kuorumi] té Kushtetutés, dhe mé specifikisht nenit 69.3 té Kushtetutés,
siguron se Kuvendi ka kuorum kur mé shume sé (1/2) gjysma e deputetéve jané té
pranishém. Né fillim té seancés sé jashtézakonshme, té pranishém ishin 117 deputeté,
sipas Palés sé Interesuar. Fakti qé LDK, AAK dhe Vetévendosje u larguan nga seanca,
duhet té konsiderohet si voté kundér kandidatit, z. Behgjet Pacolli, pér postin e
Presidentit té€ Republikés sé Kosovés, dhe deputetét g€ ishin té pranishém dhe votuan pér
z. Pacolli, duhet té konsiderohen si pérmbushje té kushteve procedurale té nenit 86 té
Kushtetutés dhe se déshira e Kuvendit u shpreh né dy raundet e para té votimit.

Pér mé tepér, Pala e Interesuar argumenton se kur filloi raundi i paré i votimit né seancé
ishin té pranishém 67 deputeté, domethéné, Kuvendi kishte kuorum né pajtim me nenin
69.3 té Kushtetutés dhe nenin 51.1 dhe nenin 51.3 té Rregullores sé punés té Kuvendit.
Prania e 67 deputetéve u konfirmua, gjithashtu, edhe nga Kryetari i Kuvendit. Pér mé
tepér, as neni 86 i Kushtetutés, dhe as Rregullorja e punés sé Kuvendit nuk siguron se
2/3-at e deputetéve nevojiten qé té fillojé votimi.

Pér mé tepér, Pala e Interesuar argumenton se Kushtetuta, né ményré té drejtpérdrejté,
nuk parasheh obligimin qé deputetét té jené té pranishém. Megjithaté, né frymén e
Kushtetutés dhe né pérfagésimin dinjitoz té elektoratit té tyre, ata kané obligim (té
paktén, obligim etik) t€ jené té pranishém né seancé. Prandaj, me géllim qé té shmanget
bllokimi pér zgjedhjen e Presidentit né Kuvend, hartuesit e Kushtetutés, dhe né vecanti
neni 86 i Kushtetutés, ka paraparé tri raunde té votimit dhe né raundin e treté, z. Behgjet
Pacolli u zgjodh President i Republikés sé Kosovés.

Lidhur me numrin e kandidatéve, Pala e Interesuar argumenton qé neni 86.3 i
Kushtetutés nuk e kérkon shprehimisht numrin e tillé dhe nuk i obligon deputetét té
nominojné mé shumeé se njé kandidat pér President.

Pér mé tepér, Pala e Interesuar pohon se neni 86 i Kushtetutés duhet té ri-lexohet dhe té
interpretohet né térési, dhe neni 86.5 dhe neni 86.6 i Kushtetutés i referohet vetém
“situatés speciale” kur ka mé shumé se njé kandidat pér postin e Presidentit.

Lidhur me pushimin, Pala e Interesuar argumenton se as Kushtetuta, e as Rregullorja e
Punés nuk e ndalon té drejtén e njé grupi parlamentar té kérkojé njé pushim.

Pér mé tepér, Pala e Interesuar pohon se sipas nenit 17.1 té€ Rregullores sé€ punés,
interpretuesi pérfundimtar i Rregullores s€ punés sé Kuvendit éshté Kryetari i Kuvendit.
Prandaj, Kryetari i Kuvendit, si interpretuesi pérfundimtar i Rregullores sé punés sé
Kuvendit e aprovoi kérkesén pér njé pushim. Prandaj, pushimi ishte né pajtim me
Rregulloren e punés sé Kuvendit dhe Kushtetutés.



56.

Pala e Interesuar gjithashtu ceku, inter alia, se “kérkohet njé amendament shtesé né
Kushtetuté né pajtim me parimet universale t€ sé drejtés”.

Vlerésimi mbi pranueshmériné e kérkesés

57.

58.

59.

60.

61.

62.

Lidhur me pohimin e parashtruesve se neni 86 [Zgjedhja e Presidentit] i Kushtetutés
éshté shkelur, Gjykata vleréson se me qéllim qé té gjykojé ankesén e parashtruesve, €shté
e nevojshme qé sé pari té ekzaminojé nése ata kané plotésuar kushtet e pranueshmérisé
qé pércaktohen né Kushtetuté dhe si¢ specifikohen mé tej né Ligj dhe Rregulloren e
punés.

Gjykata, sé€ pari duhet té ekzaminojé nése parashtruesit mund té konsiderohen si palé e
autorizuar, sipas nenit 113.5 té Kushtetutés, qé thoté: “Dhjeté (10) a mé shumé deputeté
té Kuvendit t€ Kosovés, brenda njé afati prej teté (8) ditésh nga dita e miratimit, kané té
drejté té kontestojné kushtetutshmeériné e c¢farédo ligji ose vendimi té miratuar nga
Kuvendi, si pér pérmbajtjen, ashtu edhe pér procedurén e ndjekur”. Né Kérkesén
konkrete, 34 (tridhjeté e katér) deputeté nga LDK dhe AAK kontestojné
kushtetutshmériné e ndonjé vendimi ose ligji miratuar nga Kuvendi, pér té zgjedhur z.
Behgjet Pacolli si Kryetar i Republikés sé Kosovés. Prandaj, parashtruesit jané palé e
autorizuar dhe kané té drejté ta referojné kété c¢éshtje né Gjykaté, né lidhje me nenin
113.5 té Kushtetutés.

Pér mé tepér, lidhur me kushtin e métejmé té nenit 113.5 té Kushtetutés, se parashtruesit
duhet ta kishin paraqgitur kérkesén “brenda 8 (tet€) ditéve nga data e miratimit” té
ndonjé vendimi nga Kuvendi, Gjykata pércakton se Kuvendi e miratoi vendimin e tij mé
22 shkurt 2011, kurse parashtruesit dorézuan kérkesén né Gjykaté mé 1 mars 2011.
Prandaj, parashtruesit kané plotésuar afatin kohor ligjor té nevojshém pér té paraqitur
njé parashtresé né Gjykaté, si¢ pércaktohet né nenin 113.5 t€ Kushtetutés.

Gjykata gjithashtu, arrin né pérfundimin se parashtruesit kané plotésuar nenin 42 té
Ligjit, duke parashikuar se:

“Né kérkesén e ngritur né pajtim me nenin 113, paragrafi 5 té€ Kushtetutés, ndér té tjera,
paragqiten informatat e méposhtme, inter alia:

1.1. emrat dhe nénshkrimet e té gjithé deputetéve té Kuvendit qé kontestojné
kushtetutshmériné e ligjit apo vendimit té nxjerré nga ana e Kuvendit té Republikés sé
Kosoves;

1.2. dispozitat e Kushtetutés apo té ndonjé akti apo ligji gé ka té béjé me kété kérkesé;
dhe

1.3. paragqitja e provave mbi té cila mbéshtetet kontesti”.

Meqé parashtruesit jané palé e autorizuar, kané plotésuar afatin e nevojshém pér té
paraqitur njé kérkesé né Gjykaté dhe kané pérshkruar né ményré té sakté shkeljen e
supozuar té Kushtetutés, duke pérfshiré edhe vendimin e sfiduar té Kuvendit, Gjykata
konkludon se parashtruesit kané pérmbushur té gjitha kriteret e pranueshmeérisé.

Meqé parashtruesit kané pérmbushur kushtet procedurale lidhur me pranueshmériné,
Gjykata tani, ka nevojé qé té ekzaminojé meritén e ankesave té€ parashtruesve.



Vlerésimi ligjor i kérkesés

Lidhur me procedurén pér zgjedhjen e Presidentit té Republikés sé Kosovés

1. Lidhur me numrin e kandidatéve

63.

64.

65.

66.

67.

68.

69.

70.

Parashtruesit ankohen se procedura pér zgjedhjen e Presidentit té Republikés sé Kosovés
vetém me njé kandidat pérbén shkelje t€ nenit 86.5 dhe nenit 86.6 té Kushtetutés.

Lidhur me kété, Gjykata i referohet nenit 86.3 té Kushtetutés, i cili parasheh: “Secili
shtetas i Republikés s¢ Kosovés mund té nominohet si kandidat pér President té
Republikés sé Kosovés, nése ajo/ai siguron nénshkrimet e té paktén tridhjeté (30)
deputetéve té Kuvendit té Kosovés. Deputetét e Kuvendit mund té nénshkruajné vetém
pér njé kandidat pér President té Republikés sé Kosovés”.

Lidhur me rastin konkret, Gjykata véren se z. Behgjet Pacolli, si kandidat pér president i
Republikés sé Kosovés, paraqiti nénshlkrimet e 64 deputetéve. Eshté e qarté se grupet
parlamentare qé e léshuan dhe nuk morén pjesé né seancén e jashtézakonshme té
mbajtur mé 22 shkurt 2011, nuk e shfrytézuan mundésiné Kushtetuese pér té nominuar
njé kandidat tjetér pér President té Republikés sé Kosovés.

Neni 86.5 i Kushtetutés siguron se: “Nése asnjéri kandidat nuk merr shumicén prej dy té
tretave (2/3) né dy votimet e para, organizohet votimi i treté né mes t€ dy kandidatéve
té cilét kané marré numrin mé té larté té votave né votimin e dyté dhe kandidati qe
merr shumicén e votave té té gjithé deputetéve, zgjidhet President i Republikés sé
Kosoves™.

Neni 86.6 i Kushtetutés siguron se: “Nése né votimin e treté, asnjéri kandidat nuk
zgjidhet President i Republikés sé Kosovés, shpérndahet Kuvendi dhe shpallen zgjedhjet
e reja, té cilat duhet té¢ mbahen brenda dyzet e pesé (45) ditésh”.

Gjykata éshté e mendimit se formulimi i nenit 86 [Zgjedhja e Presidentit] té Kushtetutés
duhet té ekzaminohet né térési. Interpretimi i nenit mund té jeté vetém se duhet té keté
mé shumé se njé kandidat pér zgjedhjen e Presidentit té republikés sé Kosovés, me qéllim
qé procedura e votimit té vihet né lévizje. Né vecanti, né paragrafin 5 té tij, né ményré
eksplicite pércaktohet se, nése 2/3-at e shumicés nuk éshté arritur nga asnjé kandidat né
raundin e paré té votimit, atéheré, zhvillohet edhe njé raund i treté i votimit midis “dy
kandidateéve té cilet kané marré numrin mé té madh té votave gjaté raundit té dyté”.
Pér mé tepér, neni 86.6 i Kushtetutés, gjithashtu shprehet pér mé shumé se njé
kandidat: “Nése asnjé nga kandidatét nuk zgjidhet”. Neni 27 (4) dhe (5) i Rregullores
sé punés sé Kuvendit pérmban dispozita té ngjashme.

Né lidhje me kété, Gjykata i referohet Kornizés Kushtetuese pér Vetéqeverisje té
Pérkohshme né Kosové, qé né Kaptinén 9.2.8 pérmban: “Presidenti i Kosovés do té
zgjidhet nga Kuvendi me voté té fshehté. Nominimi pér postin e Presidentit do té kérkojé
mbéshtetjen e partisé, e cila ka numrin mé t€ madh té vendeve né Kuvend ose té paktén
25 anétaré. Kuvendi do té zgjedhé Presidentin e Kosovés me 2/3-at e shumicés té
aneétaréve té Kuvendit. Nése pas dy raundeve té votimit, 2/3-at e shumicés nuk jané
arritur, né raundin pasues, kérkohet shumica e votave té t€ gjithé anétaréve té Kuvendit
pér zgjedhje”.

Gjykata véren se, sipas Kornizés Kushtetuese, zgjedhja e paré e Presidentit té€ Kosovés u
mbajt né 2002, né té cilén, ishte vetém njé kandidat qé garonte pér President té Kosovés,
domethéng, z. Tbrahim Rugova nga LDK. Né zgjedhjet presidenciale té 2004-s, ishin dy
kandidaté qé garonin pér President, Ibrahim Rugova nga LDK, dhe Ramé Buja nga PDK.



71.

72.

73-

ME tej, né zgjedhjet e 2006-€s, ishte vetém njé kandidat gé garonte pér President, Fatmir
Sejdiu nga LDK. Megjithat€é, né zgjedhjet e 2008-s, ende nén Kornizén Kushtetuese, ishin
dy kandidaté qé garonin pér President, Fatmir Sejdiu nga LDK dhe Naim Maloku nga
AAK. Né zgjedhjet e fundit presidenciale té 22 shkurtit 2011, mbajtur sipas nenit 86 té
Kushtetutés té Republikés sé Kosoveés, ishte vetém njé kandidat qé garonte pér postin e
Presidentit té€ Republikés sé Kosovés.

Pér mé tepér, Gjykata véren se Korniza Kushtetuese géndron e heshtur lidhur me numrin
e kandidatéve pér zgjedhjen e Presidentit té Kosovés. Megjithaté, ndryshe nga Korniza
Kushtetuese, neni 86 i Kushtetutés sé Republikés sé Kosovés pérmend né ményré té
qarté (jo-ambiguoze) se duhet té keté mé shumé se njé kandidat né raundin e paré dhe té
dyté, si dhe né raundin e treté. Eshté e qarté se hartuesit e Kushtetutés kané zgjedhur
formulimin e fjaléve t€ nenit 86 té Kushtetutés me qéllim qé t€ devijojné nga sistemi i
paraparé né Kornizén Kushtetuese, duke pérqafuar késhtu njé sistem mé demokratik ku
mé shumeé se njé kandidat nevojitet para se té vihet né lévizje procedura pér zgjedhjen e
Presidentit té Republikés sé Kosovés. Procedura e zgjedhjes éshté krijuar me qéllim qé té
sigurojé, g€ mé shumé se njé kandidat i nominuar pér t'u zgjedhur si President, ai, qé
mori shumicén e votave do té zgjidhej si pérfagésues i popullit té Kosovés. Nése géllimi i
hartuesve t€ Kushtetutés do té kishte gené qé té€ paraqisnin njé proceduré alternative pér
zgjedhje, vetém me njé kandidat t€é nominuar, Kushtetuta, shprehimisht do e kishte
parashikuar njé proceduré teé tillé.

Lidhur me kété, Gjykata i referohet si shembull Kushtetutés sé Shqipérisé, e cila, né
nenin e saj 87.5 lejon shprehimisht qé té keté vetém njé kandidat q€ té garojé pér postin e
Presidentit:

“Kur ka mé shumé se dy kandidaté dhe asnjéri prej tyre nuk ka marré shumicén e
kérkuar, brenda 7 ditéve béhet njé votim 1 katért ndérmjet dy kandidatéve qé kané
marré numrin mé té madh té votave”.

Kushtetuta e Hungaris€, né t€ kundértén, parasheh njé sistem té ngjashém qé parashihet
né Kushtetutén e Kosovés, né nenin 29 B:

3

(2) Parlamenti do té zgjedhé Presidentin e Republikés me voté té fshehté. Votimi mund
té ri-pérséritet nése éshté e nevojshme. Kandidati, i cili merr shumicén e 2/3-ve té
votave té anétaréve té Parlamentit né raundin e paré té votimit zgjidhet President i
Republikés.

(3) Nése asnjé kandidat nuk merr kété shumicé né raundin e paré té votimit, procesi i
votimit mund té pérséritet, né pajtim me parag.(1). Shumica prej 2/3-ve té votave té
anétaréve té Parlamentit nevojitet pér t'u zgjedhur né raundin e dyté té votimit.

(4)Nése asnjé kandidat nuk fiton shumicén e nevojshme né raundin e dyté, do té mbahet
njé raund 1 treté. Né raundin e treté, vetém dy kandidaté qé kané marré numrin mé té
madh té votave gjaté raundit té dyté té votimit, mund té vazhdojné me zgjedhjen.
Kandidati i cili fiton shumicén e votave - pavarésisht numrin e votimeve - né raundin e

. Né fakt, procedura e zgjedhjes presidenciale rrjedh nga periudha e tranzicionit pas Luftés

sé Ftohté, kur ish-shtetet Komuniste kishin zgjedhur qé té zgjidhnin presidentét e tyre
nga Kuvendet/Parlamentet népérmjet njé procedure té ngjashme si¢ parashihet edhe né
Kushtetutén e Hungarisé dhe Kosovés. Ndérkoh€, shumica e vendeve ish-Komuniste
ndryshuan procedurén e zgjedhjes sé Presidentéve dhe vendosén pér zgjedhje té

10



75

76.

77

drejtpérdrejté me voté té pérgjithshme. Kjo zgjidhje u motivua nga nevoja pér té
shprehur dhe reflektuar vullnetin e popullit dhe, pérmes votimit té drejtpérdrejté, té
zgjedhet Presidenti i cili éshté Kreu i Shtetit dhe pérfagéson unitetin e popullit.

Lidhur me procedurén e zgjedhjes sé€ Presidentit, si¢ parashihet né nenin 86. 6 té
Kushtetutés, Gjykata thekson se nése deputetét paragesin vetém njé kandidat pér
zgjedhjen e Presidentit té Kosovés, kushtet formale pér té véné né lévizje procedurén e
zgjedhjes nuk jané plotésuar. Né njé situaté té tillé, ¢do proceduré e cila u pasua me
vetém njé kandidat pér t'u zgjedhur President i Republikés s€ Kosovés, ka qené késhtu
shkelje e nenit 86 té€ Kushtetutés.

Gjykata thekson se né€ seancén e jashtézakonshme té Kuvendit, mbajtur mé 22 shkurt
2011, deputetét paraqitén z. Pacolli si kandidat té vetém pér tu zgjedhur President i
Republikés sé Kosovés. N€ té njéjtén seancé, procedura e zgjedhjes e udhéhequr nga
Kryetari i Kuvendit rezultoi qé i vetmi kandidat té zgjidhej President i Kosovés, edhe pse
sipas opinionit té Gjykatés, nuk ishte né pajtueshméri me kriteret e nenit 86 té
Kushtetutés.

NEé kéto rrethana, Gjykata konkludon se procedura pér zgjedhjen e z. Behgjet Pacolli si
President i Republikés sé Kosovés, mbajtur né seancén e jashtézakonshme té Kuvendit,
mé 22 shkurt 2011, pérbén shkelje té nenit 86 té€ Kushtetutés dhe prandaj, éshté kundér-
kushtetuese.

2. Lidhur me votimin né Kuvend

78.

79-

80.

Gjykata, sé pari thekson se, meqé sapo konkludoi se procedura e zgjedhjes me vetém njé
kandidat g€ garon pér postin e Presidentit ishte jo-kushtetuese, nuk do té€ jeté e
nevojshme g€ t€ cekim pohimet e shkeljeve té supozuara shtesé té Kushtetutés lidhur me
procedurén e zgjedhjes gjaté seancés sé 22 shkurtit 2011, Megjithaté, edhe suke supozuar
se Kushtetuta do té lejonte qé njé kandidat té€ garonte pér postin e Presidentit,
pjesémarrja e mé pak se numri i deputetéve si¢ kérkohet me nenin 86 té Kushtetutés,
gjithashtu rezultoi né procedurén e votimit si té€ pavlefshém.

Lidhur me kété, Gjykata i referohet nenit 70 [Mandatet e Deputetéve] t€ Kushtetutés, i
cili pércakton se ‘Deputetét e Kuvendit jané pérfagésues té€ popullit..”. Pér mé tepér,
lidhur me obligimin e tyre si deputeté, neni 74 [Ushtrimi i funksionit] i Kushtetutés
siguron: “deputetét e Kuvendit té Kosovés do té ushtrojné funksionin e tyre né interesin
meé t€ miré t€ Republikés sé Kosovés dhe sipas Kushtetutés, ligjeve dhe Rregullores sé
punés sé Kuvendit”.

Pér mé tepér, Ligji Nr. 03/L-111 mbi té Drejtat dhe Pérgjegjésité e Deputetit (n€ tekstin e
métejmeé: Ligji pér deputetét) dhe neni 3 dhe 21 té€ Rregullores sé punés sé Kuvendit,
miratuar mé 29 prill 2010, theksojné edhe mé shumé se deputetét e Kuvendit jané
pérfagésuesit e Popullit dhe do té kené té drejta té barabarta dhe obligim g€ t€ marrin
pjesé plotésisht né proceduarat e Kuvendit dhe do t'i ndjekin detyrat si pérfagésues té
njerézve té€ Kosovés né pajtim me Kushtetutén, Ligjin dhe Rregulloren e punés sé
Kuvendit. Kjo do té thot€, duke marré votén e qytetaréve, deputetét kané obligime ndaj
atyre, inter alia, si¢ pércaktohet né nenin 40 [Obligimet] té Ligjit pér deputeté, duke gené
té obliguar té marrin pjesé né seancat plenare ose né takimet e organeve ndihmése té
Kuvendit, né té cilat, ata jané anétaré. Nése deputeti nuk mundet t€ marré pjesé né
seancat e Kuvendit ose né takimet e organeve ndihmése t€é Kuvendit, atéher€, ai/ajo
duhet té informojé Kryetarin e Kuvendit, respektivisht, Kryetarin ose Zévendéskryetarin
e atij organi, duke paraqitur arsyet pér mungesén e tij/saj, si¢ kérkohet nga neni 40.3 i
Ligjit pér deputeté.

81.

82.

83.

84.

85.

Obligimi i deputetéve reflektohet edhe mé shumé né betimin qé anétarét e Kuvendit
duhet té béjné pas verifikimit t€ mandateve té tyre, sipas nenit 10 t€ Rregullores sé€ punés
sé Kuvendit, g€ pérmban:

“Uné, deputet i Kuvendit té Republikés sé Kosovés, betohem se me nder e me
pérkushtim do ta kryej detyrén time dhe do ta pérfaqésoj me dinjitet popullin, do té
punoj né interes té Kosoves dhe té gjithé qytetaréve té saj, do t¢ angazhohem per
mbrojtjen dhe pér respektimin e kushtetutshmerisé dhe té ligishmérisé, pér mbrojtjien e
terésisé territoriale dhe té integritetit institucional té Kosovés, pér garantimin e lirive
dhe té drejtave té njeriut, né pérputhje me ligjet e vendit dhe me standardet evropiane.
Betohem!”

Pér mé tepér, Gjykata thekson se sipas nenit 27 té Rregullores sé punés sé Kuvendit,
anétarét e Kuvendit do té pajtohen me Kodin e sjelljes, i cili éshté i bashkangjitur me
Rregulloren. Kodi i sjelljes siguron qartésisht se anétarét e Kuvendit kané detyré g€ té
respektojné ligjin dhe té veprojné né ¢do rast né pajtim me besimin gé publiku iu ka
dhéné atyre.

Né kéto rrethana, té gjithé 120 deputetét e Kuvendit duhet té ndjehen té obliguar sipas
Kushtetutés, Ligjit pér deputetét, Rregullores sé punés sé Kuvendit dhe Kodit té sjelljes té
marrin pjesé né seancat plenare t€¢ Kuvendit dhe té pérkrahin procedurat qé parashihen
aty, por mbi té gjitha, njé obligim vis-a-vis pér njerézit e Kosovés qé i zgjodhén ata.

Zgjedhja e Presidentit té Kosovés, i cili sipas nenit 83 [Statusi i Presidentit] éshté Kreu i
Shtetit dhe pérfagéson unitetin e njerézve té Republikés sé Kosovés, éshté e njé réndésie
kaq t€ madhe, saqé t€ gjithé deputetét, si pérfagésues té popullit t€ Kosovés, duhet ta
konsiderojné si detyré kushtetuese té tyren, pérve¢ nése ju lejohet nga Presidenti i
Kuvendit, t€ marrin pjesé né procedurén pér zgjedhjen e Presidentit si¢ pércaktohet né
nenin 86 [Zgjedhja e Presidentit] té Kushtetutés.

Lidhur me kété, Gjykata véren se lidhur me numrin e votave g€ kérkohet pér zgjedhjen e
Presidentit té Republikés sé Kosovés, neni 86.4 i Kushtetutés siguron se Presidenti i
Republikés sé Kosovés do té zgjidhet me dy té tretat(2/3-at) e “votave té té gjithé
deputetéve” té Kuvendit, gé do té thoté se té gjithé 120 deputetét duhet té votojné,
minus ata deputeté té cilét kané marré leje nga Kryetari i Kuvendit, dhe kandidati i cili
merr 80 ose mé shumé vota nga votat e té gjithé deputetéve (né raundin e paré dhe té
dyté) do té zgjidhet. Vetém nése nuk arrihen dy té tretat e shumicés, mbahet raundi i
treté. Neni 27 i Ligjit pér deputeté dhe neni 27.4 i Rregullores sé punés sé Kuvendit,
pérmban formulim identik té€ fjaléve: “dy té tretat(2/3) e votave té té gjithé
deputetéve té Kuvendit”.

86.Nga procesverbali i seancés sé€ jashtézakonshme, mbajtur mé 22 shkurt 2011. shihet se

87.

para se té fillonte votimi, fillimisht ishin té pranishém 81 deputeté. Megjithaté, kur
votimi filloi, vetém 67 deputeté ishin té pranishém dhe morén pjesé né votim, ndérsa
deputetét e tjeré ishin larguar nga salla e Kuvendit. Kushti i nenit 86, gé té gjithé
deputetét duhet té votojné, megjithaté nuk u plotésua. Pér mé tepér, raundi i dyté i
votimit ndodhi né rrethana té€ njéjta, ndérsa né raundin e treté, z. Behgjet Pacolli,
kandidati i vetém i nominuar, u zgjodh President i Kosovés me 62 vota nga 67 vota.

Gjykata konkludon se, meqé vetém 67 deputeté morén pjesé n€ procedurén pér zgjedhjen

e Presidentit t€ Kosovés, né seancén e jashtézakonshme té€ Kuvendit, mbajtur mé 22
shkurt 2011, neni 861 Kushtetutés u shkel.

12



3. Lidhur me pushimin e mbajtur gjaté procedurés sé zgjedhjes té Presidentit té
Republikés sé Kosovés

88. Lidhur me pohimin e parashtruesve se pushimi qé u lejua nga Presidenti i Kuvendit, para

89.

90.

raundit té treté, pérben shkelje té nenit 27 té Rregullores sé punés sé Kuvendit, Gjykata
véren se neni 86 i Kushtetutés, si dhe neni 27 i Rregullores sé punés qéndrojné té
heshturalidhur me kété ¢éshtje.

Pér mé tepér, Gjykata thekson detyrén e saj pér t€ shqyrtuar vetém shkeljet e supozuara
té Kushtetutés. Ankesa e parashtruesve se u mbajt njé pushim para se té mbahej raundi i
treté i votimit, sipas mendimit té Gjykatés, nuk pérbén ¢éshtje kushtetuese, e cila mund
té ngrihet sipas nenit 86 [Zgjedhja e Presidentit] té Kushtetutés. Megjithaté, nése
Kuvendi do té kishte vendosur qé té€ mos e lejonte até pushim, ose nése Kryetari i
Kuvendit, si interpretuesi pérfundimtar i Rregullores sé punés, té kishte informuar
deputetét qé gjaté votimit nuk do té lejohen pushime me qéllim qé t€ shmanget presioni i
ushtruar mbi deputeté, atéheré pushimi para raundit té treté do té kishte pérbéré shkelje
té atij vendimi.

Prandaj, lidhur me ankesén e parashtruesve se ka shkelje t€ nenit 86 [Zgjedhja e
Presidentit] té Kushtetutés, kur u lejua dhénia e pushimit para raundit té treté, Gjykata
konkludon se parashtruesit nuk kané paraqitur déshmi, pse njé shkelje e atij neni duhej
té kishte ngjaré.

PER KETO ARSYE

GJYKATA, né seancén e mbajtur mé 28 mars 2011,

1. SHPALL, njézéri, se Kérkesa éshté e PRANUESHME.

II. SHPALL, me shtaté vota pér dhe dy kundér, se Vendimi i Kuvendit té
Republikés sé Kosovés, Nr. 04-V-04, lidhur me zgjedhjen e Presidentit té
Republikés sé Kosovés, mé 22 shkurt 2011, éshté jo-kushtetues — dhe nuk do té
jeté né fuqi nga data e publikimit té tij né pérputhshméri me nenin 116.3 té
Kushtetutés — meqgenése éshté né kundérshtim me kérkesat e nenit 86 té
Kushtetutés sé Republikés sé Kosovés dhe parimet demokratike té mishéruara
aty.

ITI. Ky Aktgjykim do t'u njoftohet paléve dhe do té publikohet né Gazetén Zyrtare,
né pajtim me nenin 20(4) té Ligjit.

IV. Ky Aktgjykim do té keté efekt t€ menjéhershém.

Gjyqtarja Raportuese /J(ryetari i Gjykatés Kushtetuese

< r
%Ck____\ I

na Islami Prof. Dr. Enver Hasani
\

~—_

LDK

1. Sabri Hamiti

2. Ismet Beqiri

3. Teuta Sahatqija

4. Arben Gashi

5. Lutfi Haziri

6. Skender Hyseni

7. Salih Morina

8. Eqrem Kryeziu

9. Anton Quni

10. Imri Ahmeti

11. Vjosa Osmani

12. Hashim Deshishku
13. Ali Sadriu

14. Sadri Ferati

15. Sali Asllanaj

16. Naser Osmani

17. Armend Zemaj

18. Bahri Thaci

19. Aférdita Berisha-Shaqiri
20. Hykmete Bajrami
21. Vjollca Krasniqi
22, Lirije Kajtaz

23. Haki Demolli

24. Nazane Breca

25. Lutfi Zharku

Shtojca A

14

AAK

O A~ WN =

Ardian Gjini

. Daut Haradinaj

. Ahmet Isufi

. Time Kadriaj

. Burim Ramadani
. Bali Muharremaj

7. Kymete Bajraktari
8. Teuta Haxhiu

. Xhevdet Neziraj




